
POZIVNO PISMO

Poštovani IPA prijatelji!


Policijski klub IPA Brčko organizuje VIII Međunarodne IPA susrete - Brčko 2024, koji će se održati u Brčkom, od 19. do 21. aprila 2024. godine. Na svečanom dijelu susreta 20. aprila 2024. godine (subota), biće upriličena proslava jubileja "X GODINA IPA BRČKO".

Tokom susreta, 20. aprila 2024. godine, planiran je turistički obilazak grada, gdje će gosti imati priliku obići Gradsku vijećnicu u Brčkom, koja je smještena u centru grada i predstavlja jedan od najljepših i najreprezentativnijih objekata iz austrougarskog perioda, građen u pseudomaurskom stilu. Izgrađena je 1892. godine, a 2004. je proglašena nacionalnim spomenikom Bosne i Hercegovine. Nedaleko od vijećnice nalazi se i sjedište Policijskog kluba IPA Brčko. To su novootvorene prostorije koje se nalaze u renoviranoj bivšoj zgradi Policije Brčko distrikta BiH. U kancelariji će te moći vidjeti komplete policijskih uniformi policija iz regiona, policijske oznake policija širom svijeta i mnoge druge zanimljivosti vezano za policiju. Turistički dio biće upotpunjen gastronomijom, gdje će članice sekcije "Žene IPA Brčko" prezentovati svoje kulinarske vještine.

Nakon turističkog dijela slijedi takmičenje u kuglanju. Takmičarsku mušku ekipu čine četiri (4) člana, žensku ekipu tri (3) člana i individualno. Rezultat takmičara u ekipnom dijelu će se vrednovati i u individualnom dijelu. Organizator će odrediti propozicije takmičenja u zavisnosti od broja prijavljenih ekipa. Takmičenje je revijalnog karaktera, u kojem će pobjednik biti druženje i prijateljstavo.

Najbitiniji dio ovih susreta je svakako onaj koji slijedi uveče, proslava jubileja "X GODINA IPA BRČKO", kada je planiran bogat kulturno-umjetnički program, uručenje prigodnih poklona gostima, te svečana večera uz druženje i muziku uživo.

Molimo vas da ovaj poziv učinite dostupnim svim svojim članovima, da ih animirate i uvjerite da će to biti predivan vikend proveden u Brčko distriktu Bosne i Hercegovine.

S poštovanjem!

                                                                                                            PREDSJEDNIK

